KEMENTERIAN PENGANGKUTAN

Kerajaan Malaysia ingin memaklumkan perkembangan terkini berhubung
operasi pencarian pesawat Malaysia Airlines MH370 yang dilaksanakan bagi
mengesan lokasi bangkai pesawat tersebut di selatan Lautan Hindi.

Pada 25 Mac 2025, Kergjaan Malaysia telah menandatangani perjanjian
dengan syarikat penerokaan dasar laut, Ocean Infinity, untuk melaksanakan
operasi pencarian di kawasan baharu yang dianggarkan seluas 15,000 kilometer
persegi. Operasi ini dijalankan berdasarkan prinsip “no find, no fee”.

Operasi pencarian tersebut dilaksanakan dalam dua fasa, iaitu:

*Fasa 1: 25 hingga 28 Mac 2025
* Fasa 2: 31 Disember 2025 hingga 23 Januari 2026

Sepanjang kedua-dua fasa operasi, sebanyak 28 hari operasi pencarian telah
dilaksanakan selepas perjanjian dimeterai, melibatkan tinjouan terhadap kiro-
kira 7,571 kilometer persegi kawasan dasar laut dalom zon pencarian yang
dikenal pasti.

Ocean Infinity turut memaklumkan bahawa beberapa akfiviti  finjauan
tambahan telah dijalankan di kawasan pencarian yang lebih luas sebelum
perjanjian rasmi ditandatangani pada Mac 2025 sebagai sebahagian daripada
usaha menyokong operasi pencarian tersebut.

Sepanjang tempoh operasi, beberapa gangguan berlaku disebabkan keadaan
cuaca dan laut yang tidak menentu. Fasa kedua operasi pencarian telah
berakhir pada 23 Januari 2026.

Sehingga kini, aktiviti pencarian yang dijalankan masih belum menemukan
sebarang petunjuk yang dapat mengesahkan lokasi bangkai pesawat MH370.

Kerajaan Malaysia kekal komited untuk terus memaklumkan perkembangan
terkini kepada keluarga penumpang dan anak kapal, serta akan menyalurkan

maklumat lanjut dari semasa ke semasa sekiranya terdapat perkembangan
baharu.

BIRO SIASATAN KEMALANGAN UDARA
Kementerian Pengangkutan Malaysia

8 Mac 2026

Kementerian Pengangkutan Malaysia bertekad untuk memimpin dalam sistem pengangkutan bersepadu, cekap dan
selamat dengan memperkasakan sistem pengangkutan berasaskan teknologi sebagai pemangkin pembangunan
negara.

PERTANYAAN MEDIA
Unit Komunikasi Korporat, Kementerian Pengangkutan

Tel +603 8892 1027 (Unit Komunikasi Korporat)
E-mel unitkomunikasikorporat@mot.gov.my

